
KROZ GEODEZIJU | NEBESKA PROSTRANSTVA -
RAZGOVOR S PROFESOROM DUSANOM KOGOJEM
POVODOM ODLASKA U PENZIJU

Through Geodesy and the Heavens — a Retirement Interview with
Professor Dusan Kogoj

Nedim Tuno

Maja 2025. godine u zasluzenu penziju je otiSao prof. dr. Dusan
Kogoj, jedan od najistaknutijih i najsvestranijih profesora geodezije u
regionu. Njegovo ime neraskidivo je vezano uz Fakultet za
gradevinarstvo i geodeziju Univerziteta u Ljubljani (UL FGG), gdje
je proveo svoju bogatu akademsku i naucnoistrazivacku karijeru, ali i
uz Odsjek za geodeziju i geoinformatiku Gradevinskog fakulteta
Univerziteta u Sarajevu (UNSA — GF), kojem je viSe od dvije decenije
posveéeno i1 neumorno pomagao. Svojim znanjem, predanoSéu i
neprekinutom upornoséu, profesor Kogoj u najtezim je vremenima
dao nemjerljiv doprinos opstanku i razvoju sarajevskog Odsjeka.
Njegov pedagoski rad, mentorski trag, ali i strast prema geodetskoj bastini — vidljiva u osnivanju
zbirke geodetskih instrumenata u Ljubljani, nagradene po¢asnim Valvasorovim priznanjem' —

svjedoce o covjeku koji je spojio nauku, kulturu i ljubav prema profesiji.

U ovom razgovoru za Geodetski glasnik, vodenom u neformalnoj i prijateljskoj atmosferi izmedu
dugogodisnjih kolega, profesor Kogoj govori o svom zivotnom putu izmedu dvije akademske
sredine, o izazovima i ljepoti geodezije, o letu iznad planina i o vrijednostima koje ga i danas
nose — znanju, odgovornosti i toplini ljudskih veza.

1 POGLED UNAZAD

GG: Profesore Dusan, pocetkom 2025. godine otiSao si u zasluZenu penziju nakon cetiri
decenije plodotvornog rada u nastavi, nauci i struci. Kako se osje¢a ¢ovjek koji je toliko dao
geodeziji, kad napokon zastane i pogleda iza sebe?

Za dane koji su dosli nakon zavrSetka ¢etrdeset godina rada na fakultetu poceo sam se pripremati
unazad nekoliko godina. Bio sam svjestan da ¢e do¢i moj trenutak. Iza mene su stajale moje divne
mlade kolege, spremne da preuzmu Stafetu. U sebi sam osje¢ao mir i zadovoljstvo §to mogu preci
preko tog, za neke, vrlo zahtjevnog zivotnog praga. Spoznaja da ¢e oni koji ostaju jednako dobro,
a Cak i bolje, nastaviti sve ono Sto sam radio na fakultetu, ucinila je moj oprostaj laksim i
ispunjenijim. Osjec¢ao sam, i jo§ uvijek osjec¢am, duboku zahvalnost §to mi je tih cetrdeset godina
rada na fakultetu, takore¢i, bilo poklonjeno.

! Valvasorova odlikovanja su slovenske nagrade za najveca dostignué¢a u muzejskoj djelatnosti.

GG: Roden si u Podbrdu, malom naselju u Sloveniji, osnovnu $kolu zavrsio si u rodnom
mjestu, a gimnaziju u Jesenicama. Kako se sjecas tih ranih godina — porodice, okruZenja i
trenutka kada si odlucio kojim putem krenuti?

Imao sam divno djetinjstvo. Zivjeli smo na selu, a ljeta provodili na imanju kod bake i djeda.
Odrastali smo u bliskoj vezi s prirodom. Zivot je u materijalnom smislu bio vrlo skroman, a odgoj
roditelja strog, ali pun ljubavi. Prijatelja sam imao ¢itavu gomilu.

S osnovnom $kolom nisam imao problema, mogao bih re¢i da mi je bila deveta briga. Mnogo mi
je vaznije u tim godinama bilo provoditi slobodna popodneva i1 ve€eri u druStvu vrsnjaka.
Televizori su tada bili rijetki, zabavu smo stvarali sami.

U gimnaziji sam se prvi put susreo s ozbiljnim zahtjevima u ucenju. Nerijetko mi je to zadavalo
mnogo teskoca. Svakodnevna potreba za ucenjem, kao i neki predmeti koji mi se nisu dopadali,
¢inili su Skolu napornom. Umjesto petica Cesto su padale jedinice. Ponekad bi potekle i suze.
Ucio sam upoznavati sebe kroz poraze. Bila je to dobra Skola za zivot. Ali mi je matura ostala u
zaista lijepom sjecanju jer je nacin ucenja za nju bio po mojoj mjeri, sli¢an kasnijem studiranju.

GG: Kako je geodezija usla u tvoj Zivot? Je li to bila mladalacka slucajnost ili promisljen
izbor?

O geodeziji nisam imao pojma dok nisam, kao brucos, poceo pohadati predavanja na tadasnjem
Fakultetu za arhitekturu, gradevinarstvo i geodeziju. Godinu dana ranije, vidio sam teodolit kojim
su planinari mjerili popre¢ni profil trase Zi¢are na Crnom prstu, planini iznad nase doline, ali
nisam ni priblizno razumio Sta sve mozemo raditi s tim instrumentom.

Volio sam sport i razmisljao sam i o studiju sporta. Medutim, nakon informativnog dana na
Fakultetu za sport osjetio sam da zelim nesto vise. O geodeziji sam saznao od Skolskog druga
Lojza u gimnaziji, koji je to zelio studirati. Matematika, fizika, mjerenja, Zemlja, priroda ... to je
bilo za mene. I tako sam odlucio. Lojz je nakon prvog semestra odustao i postao postar, a ja sam
zavolio geodeziju i ona je postala vazan dio mog Zivota.

GG: Kada bi u jednoj recenici saZeo svoj profesionalni put — kako bi ga opisao?
Bila je to zahtjevna, ali ¢arobna staza, puna Zivotnih izazova, prava $kola zivota.

Slika 1. Cimerski dani s bratom u studentskoj sobi, 1981. godine (lijevo); brucosijada na UL FGG, 1983.
godine (desno).

2 AKADEMSKI PUT I NAUCNI RAD

GG: Tvoj rad na Fakultetu za gradevinarstvo i geodeziju Univerziteta u Ljubljani obiljeZen
je i izuzetnim nau¢nim i pedagoskim rezultatima. Sta smatra$ svojim najveéim nauénim
doprinosom?

Rijetki su naucnici koji su se svojim spoznajama zauvijek upisali u historiju. Njihova djela su
otkrivala nepoznato, mijenjala na¢in razmisljanja, preoblikovala djelovanje u strukama i u Zivotu
opcenito. Velika vecina danasnjih nauénika otkriva djeli¢e, kamencic¢e mozaika koji se sastavlja.
Mozda spadam medu njih, iako se u sebi zapravo nikada nisam osjecao kao naucnik. O tome
jesam li pridonio kakav i koliko vrijedan kamenci¢ u mozaik, neka prosuduju drugi. Da, opstao
sam cetrdeset godina i zato S$to sam ispunjavao habilitacijske uslove za nauc¢noistrazivacki rad.
Tako su procijenili.

Neka taj kamenci¢ u mozaiku bude doktorat. Imao sam srecu da sam pronasao nesto §to smo
kasnije uveli u postupke izravnavanja geodetskih mreza. Rezultati doktorata nisu ostali na

policama knjiga, nego su postali korisni u praksi.

Slika 2. Odbrana doktorske disertacije 1992. godine (¢lanovi komisije slijeva nadesno: Joze Kozelj, Bogdan
Kiler (mentor), Milan Juvancic, ostali ¢lanovi komisije Florijan Vodopivec, Ranko Todorovi¢).

GG: U svojoj doktorskoj disertaciji razvio si metodu a posteriori ocjene teZina mjerenih
veli¢ina u geodetskim mreZama, a koja je kasnije imala pozitivan odjek u praksi. Kako
danas gledas na taj doprinos?

Bila je 1991. godina, Rudnik urana Zirovski vrh, triangulaciono-trilateraciona mreza odlagalita
hidrometalurske jalovine (HMJ) Bor§t — mjerenja radi utvrdivanja stabilnosti odlagalista.
Rezultati su pokazivali statisticki znacajna pomjeranja, a broj stabilnih tacaka u mrezi bio je
minimalan. Mreza je bila veoma osjetljiva, a izbor tezina pritom izuzetno vazan. Nisam nalazio
rjesenje koje bi me umirilo. Onda sam poceo istrazivati literaturu.

Prosirena metoda izravnanja po metodi najmanjih kvadrata omogucava objektivnu ocjenu tezina
grupa mjerenja na osnovu rezultata izravnanja, dakle a posteriori. Postupak je iterativan. Takav
nacin ra¢unanja ne zahtijeva slozene, ¢esto neobjektivne procjene tezina mjerenih veli¢ina prije



178 Osvrti

samog izravnanja. Predlozena odabrana metoda bila je veoma dobro prihvacena od strane uzeg
kruga saradnika i predstavljala je logican izbor za primjenu u praksi. To mi pri¢injava veliko
zadovoljstvo.

GG: Tvoj udzbenik ,,Mjerenje duZina elektronskim daljinomjerima“ dozZivio je i bosansko
izdanje te bio i ostao osnovno gradivo brojnim generacijama studenata. Kako je nastala ta
knjiga i koliko ti znaci ¢injenica da je postala klasik geodetske nastave u regiji?

Pocascen sam ako je ova knjiga zaista klasika u studiju geodezije u regiji. Stalne primjedbe i
molbe studenata za odgovaraju¢om studijskom literaturom bile su povod da se prihvatim posla.
Knjiga je nastajala postepeno, uz saradnju sa studentima. Tematika kojom se bavi meni je
najdraza. Oduvijek sam se divio savremenoj tehnologiji geodetskog mjerenja duzina i zelio sam
znati viSe. Pri izboru sadrzaja najviSe sam se oslanjao na njemacku geodetsku literaturu.

Velika mi je Cast Sto je prijevod knjige objavljen i na Geodetskom odsjeku Gradevinskog
fakulteta u Sarajevu. Hvala ti, Nedime, ti si ,.krivac §to se to desilo. Hvala i Slobodanki? na
odli¢nom prijevodu.

Slika 3. Katedra za geodeziju UL FGG 2023. godine (s lijeva nadesno: GaSper Stebe, Tomaz Ambrozic,
Klemen Kregar, Dusan Kogoj, Ales Marjeti¢, Simona Savsek, Zan Pleterski, Bozo Koler, Janez Gorsic,
Tilen Urban¢ic).

GG: Tokom Kkarijere obavljao si niz vaznih funkcija na Fakultetu — bio si prodekan,
rukovodio Odsjekom za geodeziju, Katedrom za geodeziju ... Koju od tih uloga pamtis

kao najzahtjevniju?

Najzahtjevnija su bila zasigurno dva mandata na funkciji rukovodioca Odsjeka za geodeziju,
povezana s brojnim izmjenama studijskih programa. Pocelo je u prvoj polovini 1990-ih godina
uvodenjem visokoSkolskog studija i istovremenom modernizacijom univerzitetskog studija
geodezije. Uspjeli smo samo malo odahnuti, a potom je stigla bolonjska reforma. Voditi reformu,

2 Slobodanka Kljuc¢anin

uskladivati tako razlicite interese, zaustaviti one koji nikad nemaju dovoljno... na argumentovan
nacin, uz svijest da je potreban konsenzus, bilo je ogromno i povremeno nezamislivo psihicki
zahtjevno.

Vazna je bila i uloga rukovodioca Odsjeka u modernizaciji mjerne opreme koristene u nastavi.
To mi je, ipak, bilo jedno veliko zadovoljstvo. I$lo je veoma dobro.

Najzahvalniji sam ipak na funkciji rukovodioca Katedre za geodeziju. Skoro dvije decenije vodio
sam divnu grupu pojedinaca. Zajedno smo rasli. Bilo je zaista neponovljivo.

GG: Na UL FGG si rukovodilo brojnim istrazivackim i stru¢nim projektima. Koji od tih
projekata ti je ostao posebno u sjecanju i zasto?

Iskreno, nau¢nih projekata koje sam vodio nije bilo mnogo. Mnogo viSe sam uzivao u vodenju
stru¢nih projekata. Od 2003. godine, kada sam postao rukovodilac Katedre za geodeziju, stru¢no
djelovanje na Katedri smo postavili na potpuno nove temelje. Brojna mjerenja mikromreza za
potrebe iskol¢enja, a posebno za kontrolu stabilnosti tla i objekata, bila su za mene najveci izazov.
Svaki projekat bio je na svoj nacin poseban i sve ih nosim u sje¢anju. Ipak posebno se istie
projekat mjerenja odlagalita Borst HMJ RZV?, koji smo davne 1988. zapogeli. I jo3 uvijek traje.
Za mene je to bio pravi strucni izazov i velika Zivotna Skola. Bio je i primjer izvrsne saradnje s
investitorom — rudarskim stru¢njacima. Spoznaje stecene u tom projektu uvijek sam rado prenosio
mladim generacijama, posebno studentima. Neprocjenjivo.

Slika 4. Mreza Borst — mjerenje 2006. godine (lijevo); Mreza Borst —u ulozi figuranta, 2025. godine (desno).

GG: Kako bi opisao razvoj geodezije u Sloveniji i regionu od 1980-ih do danas — $ta se
promijenilo, a §ta je ostalo isto?

Promjene su nezamislive: kao studenti smo mjerili teodolitima (Zeiss Theo 010, Wild T2),
koristili analogne fotoaparate, kartirali ,,ru¢no®. Danas studenti mjere najsavremenijim Leica
tahimetrima, koriste vrthunsku GNSS tehnologiju, moderne terestricke laserske skenere, dronove

Razvoj tehnologije, automatizacija, nove metode prikupljanja prostornih podataka, beskonacne
moguénosti interpretacije prostora, virtuelni prostor ... promjene su nevjerovatne. Cetrdeset

3 Rudnik urana Zirovski vrh



180 Osvrti

godina. Poceo sam u ,.kameno doba“ ... sada me ,,uci vjestacka inteligencija. Sve ide brze,
detaljnije, tacnije ... ali to ne znaci da su vremena sada bolja. Podrucje geodetskog djelovanja se
Siri, a s druge strane druge struke ulaze u podrucje geodezije. Trebat ¢e naporno raditi da
opstanemo.

Geodezija u svojoj sustini ostaje ista. A geodet ¢e uvijek biti nesto posebno.

GG: Kolegice i kolege sa UL FGG su ti priredile dirljiv ispracaj u penziju, u ¢uvenoj sobi
br. 609 — prostoru koji je geodetima FGG-a sinonim zajednistva. Kako si taj trenutak
dozivio i Sta ti je znacio?

Bilo je nezaboravno. Pri oprostaju od kolektiva u kojem sam Cetrdeset godina Zivio zajedno sa
saradnicima, prijateljima, Zivotnim saputnicima ... i od sobe 609, pune uspomena, tragova koji
se nikada nece izbrisati i koje nosim u sebi, osjecaji su bili izuzetno snazni. Bilo je dirljivo, ali
sam bio svjestan da je to logic¢an i neizbjezan put zivota. Osje¢ao sam i osje¢am veliku zahvalnost
prema svima koji su mi u proteklih Cetrdeset godina bili ucitelji i u€enici ... ljubazni i manje
ljubazni, zahtjevni i oni manje zahtjevni. Svi su mi dali jedinstveno i neprocjenjivo Zivotno
iskustvo.

Uz govore rukovoditeljki Odsjeka i Katedre, a posebno dok sam gledao filmi¢ s izrazima
zahvalnosti, o¢i su zasuzile. Priredili ste mi zaista iskren i dirljiv oprostaj.

3 SARADNJA SA SARAJEVOM

GG: Posebno mjesto u tvojoj karijeri — i tvom srcu — zauzima Odsjek za geodeziju i
geoinformatiku Gradevinskog fakulteta u Sarajevu, gdje si bio vanjski saradnik gotovo
dvije decenije. Kako je zapocela ta saradnja?

Istina je, na posebnom mjestu u mom srcu njegujem Odsjek za geodeziju i geoinformatiku
Gradevinskog fakulteta u Sarajevu.

Nisam imao pojma u §ta se upustam kada mi je 2002. godine tadasnji rukovodilac Odsjeka za
geodeziju, dr. Ale§ Breznikar, predlozio da odem u Sarajevo. Da malo pomognem, da nema
dovoljno profesora... da ¢u malo predavati, rekao mi je. “Bice to dobro, ide ti, nesto ¢es vec...”
podsticao me je. I tako sam otiSao dolje u Sarajevo i gotovo dvije decenije odlazio tamo,
posjecivao Odsjek, fakultet, moje drage saradnike na Odsjeku, moje iskrene i zivahne studente.
Prije me niste pustili, prije nisam ni Zelio oti¢i. Bilo je nezaboravno.

GG: Odsjek u Sarajevu je prolazio kroz veoma teska razdoblja, posebno nakon 2003.
godine. Koliko je tada bilo vazno ocuvati kontinuitet nastave i medunarodnu saradnju?
Kada sam poceo raditi na Odsjeku, nisam mogao ni zamisliti u kako teskoj situaciji se Odsjek
nalazi. Nedostatak nastavnog i asistentskog kadra, zastarjela geodetska oprema za izvodenje
nastavnog rada, neupotrebljiva za naucnoistrazivacki rad, ograniceni i neopremljeni prostori za
odrzavanje nastave, studijski program koji je zahtijevao modernizaciju...

Samo radi nevjerovatnog entuzijazma i optimizma ¢lanova Odsjeka, uz medunarodnu pomoc,
moze se zahvaliti Sto je Odsjek opstao. I Sto se do danasnjih dana oblikovao u kolektiv vrijedan
divljenja, spreman za izazove buduénosti.

Bile su to teske godine za Odsjek, ali smo ih zajednickim snagama prebrodili. I osigurali
kontinuitet izvodenja studija, $to je, po mom misljenju, bilo klju¢no za opstanak geodetskog
Skolstva u Bosni i Hercegovini.

Slika 4. Uruenje skromnog poklona ispred Odsjeka za geodeziju, 2008. godine (poklon urucuje
rukovoditeljka Odsjeka Medzida Muli¢) (lijevo); dodjela najviSeg priznanja UNSA — Gradevinskog
fakulteta “Prijatelj fakulteta”, 2022. godine (priznanje urucuje prodekan UNSA — GF Mirza Pozder) (desno).

Slika 5. Na predavanju u ucionici 407 Odsjeka, 2011. godine (lijevo); u ulozi predsjednika Komisije za
odbranu magistarskog rada, 2010. godine (na fotografiji su i profesori Nihad Kapetanovi¢ i Zikrija Avdagi¢).

Slika 6. Sa svojim sarajevskim diplomantima (Edin Dzakmi¢, Edis Imamovi¢ i Alma Karamustafi¢), 2007.
godine (lijevo); sa ¢lanovima Odsjeka (Esad Vrce, Medzida Muli¢, Dzanina Omicevi¢ i Nedim Tuno), 2017.
godine.

GG: Cesto te opisuju kao jednog od “spasitelja” sarajevskog Odsjeka. Sta te motivisalo da
ulozi§ toliko energije, vremena i znanja u tu saradnju?

Hvala za tako veliki kompliment. Znam tvoje misljenje, a ti znas moje. Bez tebe bi slika danasnjeg
stanja na Odsjeku bila mnogo drugacija.

Motivacija se gradila kroz godine mog odlaska u Sarajevo. Naravno, ¢ovjek najprije pomisli na
sebe jer je prilika za nova zivotna iskustva uvijek privlacna. A onda shvati§ da je tamo nesto
mnogo vece, mnogo vaznije od toga. Najveca motivacija bili ste mi Vi, lanovi Odsjeka, i naravno
studenti. I zelja da stanete na noge, da studij geodezije prodise punim plu¢ima.

Motivacija su mi bili i Sarajlije koje sam sretao u tom periodu. Od taksiste koji me uvijek iznova
docekivao na aerodromu pa dalje. Posebni ljudi, u srcu zapisani.

Ni na ¢evape ne smijem zaboraviti.

Slika 7. Sarajevo u srcu zauvijek, na Bagéarsiji 2022. godine (lijevo); u sarajevskoj ¢evabdzinici “Zeljo” sa
Tomazem Ambrozi¢em, Rudijem Vidicem i Nedimom Tunom, 2022. godine (desno).

GG: Na koji nadin su se, po tvom misljenju, Odsjeci u Ljubljani i Sarajevu medusobno
obogatili kroz tu viSedecenijsku saradnju?

Razmjena medusobnih iskustava, prijenos znanja, materijalna pomo¢... sve to je doprinijelo
obogacivanju znanja i poboljSanju uslova za rad. Obnovljeni studijski programi, brojne nauéne
publikacije u koautorstvu, obrazovanje kadrova... sve je to bila garancija da mozemo izvoditi
studij, da mozemo sticati i unapredivati akademska zvanja, odrzavati habilitacije. I da znamo
raditi struéni posao.

GG: Dugi niz godina bio si i ¢lan urednickog odbora bosanskohercegovackog casopisa
Geodetski glasnik. Kako si doZivljavao tu ulogu, i koliko je vaZno da strucni ¢asopisi poput
naseg ostanu most izmedu akademske zajednice i prakse?

Uloga ¢lana urednickog odbora bosanskohercegovackog casopisa Geodetski glasnik bila mi je
velika Cast i istovremeno veoma zahvalna. Imao sam svu moralnu i tehnicku podrsku urednika i
ostalih koji su uredivali i izdavali ovaj struéni ¢asopis. I uspijevali smo. Casopis je dostigao
zavidan nivo.

Procitati naucni ili stru¢ni ¢lanak u domacem casopisu je nesto neprocjenjivo. Domaci strucni
Casopis je, s jedne strane, velika prilika za afirmaciju mladih autora koji kro¢e putem akademskog
zivota, ili za iskusne stru¢njake koji Zele podijeliti svoje znanje u domacem okruzenju. S druge
strane, domaci strucni Casopis je nezamjenjiv u predstavljanju rjeSenja domacih stru¢nih
problema, pri ¢emu se struka mora prilagoditi uslovima u kojima djeluje i moguénostima koje
pruza lokalno okruzenje.

GG: Sta te najvise veZe za Sarajevo i kolege i studente iz Bosne i Hercegovine?
Nezaboravne su mi uspomene na sarajevski period. Ponovna susretanja s mojim bosanskim
studentima uvijek su toliko dirljiva, toliko razli¢ita od onoga $to je u Sloveniji. Ljubaznost,
iskrena obostrana zahvalnost i poStovanje, sve to je u Sarajevu mnogo prisutnije.

Slika 7. Posjeta nekadasnjih sarajevskivh studenata, danas uposlenika uspje$ne kompanije GeoGIS d.o.o.
Sarajevo (na ¢elu s direktorom Alijom Zuti¢em) na UL FGG, 2022. godine.

I susret s kolegama s Odsjeka. Svaki sa svojom pricom, svojim iskustvom koje obogacuje zivot.
Divljenje zaru, optimizmu, snalazljivosti veéine ¢lanova Odsjeka... a prije svega rukovodioca
koji su bili na ¢elu Odsjeka. I cijenjenje znanja i spoznaja koje nesebic¢no dijelimo.

Slika 8. Na Vrelu Bosne sa Dzaninom Omicevi¢, 2014. godine.

Slika 9. Posjeta Titovom bunkeru u Konjicu, 2017. godine (slijeva nadesno: Maja Somrak, Ale§ Grlj, Simona
Savsek, Ale$ Marjeti¢, Dusan Kogoj, Gasper Stebe, Admir Mulahusi¢, Jusuf Topoljak, Klemen Kregar,
Tomaz Ambrozi¢, Dzanina Omicéevi¢, Nedim Tuno).

4 ULOGA MENTORA | PEDAGOGA

GG: Tokom karijere bio si mentor desetinama diplomskih, magistarskih i doktorskih
radova — kako si pristupao radu sa studentima i mladim istrazivac¢ima?

Priznajem, nisam bio najbolji mentor. Od studenata i mladih istrazivaca sam, po mom misljenju,
ocekivao previse samoinicijative. Bio sam dovoljno otvoren za njihova traganja i prijedloge, ali
mislim da mnogima nisam bio dovoljno velika podr§ka. Vjerujem da su svi dozivljavali moje
mentorstvo kao neku vrstu sigurnog utocista, ali da mozda stru¢nog aspekta nisu dobili onoliko
koliko su ocekivali. Ipak, vjerujem da je vecini mojih diplomanata, magistara i doktoranata moj
nacin mentorskog rada odgovarao i da su uz njega mogli u potpunosti izraziti svoju strucnu i
istrazivacku ,,mastu‘.

GG: Postoji li neki trenutak, student ili rad koji ti je posebno ostao u srcu?

Ovo biram, trenutak oprostaja.

Udem u ucionicu da zapoénem posljednje predavanje u Cetrdesetogodisnjem periodu
poducavanja. Prije nego sam uspio pozdraviti prisutne, javio se student i rekao: ,,Gospodine
profesore, ja sam tako tuzan, jer odlazite!* A na kraju predavanja, kada sam se ve¢ oprostio i

zelio napustiti u¢ionicu, isti student jo$ jednom, istim rijecima, izrazi svoje osjecaje: ,,Ali stvarno,
profesore, ja sam tako tuzan, jer odlazite!*

Mnogo je slicnih trenutaka. Najljepsi su trenuci izraza zahvalnosti i medusobnog postovanja.
Najdublji trag u mom srcu ostavili su svi oni koje sam pratio duze vrijeme, do doktorata i dalje,
oni s kojima sam hodao rame uz rame i kao saradnik. I koje sam s divljenjem gledao kako su me
svojim znanjem dostigli i nadmasili: Simona, Sonja, Ale§, Klemen, Gagper i naravno Nedim®*.

Slika 10. Nakon odbrane diplomskog rada Selme Husagi¢ na UNSA — GF, 2005. godine (na fotografiji su i
profesori Esad Mulavdi¢ i Puro Barkovi¢) (lijevo); nakon odbrane doktorske disertacije Nedima Tune (na
fotografiji su i profesori Admir Mulahusi¢ i Nihad Kapetanovic).

* Simona Savsek, Sonja Gamse, Ale§ Marjeti¢, Klemen Kregar, GaSper Stebe, Nedim Tuno

GG: Kakav bi, po tvom misljenju, trebao biti idealan nastavnik geodezije danas — u doba
digitalizacije i vjeStacke inteligencije?

Idealni wucitelj vlada savremenom tehnologijom, uz kriticku prosudbu koristi umjetnu
inteligenciju i ima mnogo prakticnog iskustva steCenog stru¢nim i istrazivackim radom. Iz
sadrzaja koji predstavlja studentima zna izdvojiti sve ono $to ostaje neupotrebljiva historija, sve
$to zamagljuje sustinu i bespotrebno opterecuje slusaoce. Uz neogranicen pristup informacijama
sposoban je postaviti granice. Znanje prenosi srcem te razumije i prihvata raznolikost slusatelja.

ﬂ

Slika 11. Sa studentima UL FGG prilikom posjete tvornici Leica Geosystems, Heerbrug, Svicarska, 2009.
godine (lijevo); na posljednjem predavanju januara 2025. godine (desno).

5 GEODETSKA BASTINA

GG: Dobitnik si pocasnog Valvasorovog priznanja Slovenskog muzejskog drustva za
osnivanje i postavljanje zbirke geodetskih instrumenata na UL FGG - jedinstvenog muzeja
tehnickog naslijeda u regionu. Kako je nastala ideja o toj zbirci?

Cesto se najbolje stvari dogode sasvim sluéajno. To je onaj trenutak kada se sve poklopi. Godina
2016, obnova prostora na IV spratu UL FGG, posjeta Geoservisu, Rudi’, Tehnicki muzej
Slovenije i, naravno, moja velika zelja da se sve ono S$to se skriva u prostorijama fakulteta i vise
nije u upotrebi iznese na svjetlo dana. Oduvijek sam bio odusevljen starom geodetskom mjernom
opremom. Ideja je postala moja ostvarena zelja.

GG: Sta je bilo najizazovnije u procesu restauracije i predstavljanja starih instrumenata?
Bez muzeoloSkog znanja o nacinu uredenja takvih zbirki, potpuno volonterski, €ini se da je sve
ipak prilicno dobro uspjelo. Oslonio sam se na svoje strucno znanje i intuiciju. Tako smo
instrumente u zbirci predstavili po ,,Skolskom* redoslijedu i opisali ih na vrlo tehnic¢ki nacin.
Nedostaju price o upotrebi instrumenata i proizvodima koji su pri tome nastajali. Ti opisi
zahtijevaju mnogo truda i vremena. U tome nisam bio uspjesan jer mi je ponestalo vremena.

U zbirci je trenutno vise od 300 muzejskih predmeta, od toga vise od 120 mjernih instrumenata.
Vise od polovine instrumenata obnovio je, a najstarije potpuno restaurirao Rudi Vidic. Rudi je
dosao u pravo vrijeme i obavio divan posao. Najvise problema zadavali su mu instrumenti koje
je lakirao. Izbor boje bio je najveéi problem i zbog toga je Rudi vise puta bio tuzan.

° Rudi Vidic

Slika 12. Na dodjeli pocasnog Valvasorovog priznanja, 2022. godine (lijevo); na otvaranju sarajevske
izlozbe, 2022. godine (desno).

GG: Zahvaljujudi tebi, i sarajevski Odsjek danas ima svoju stalnu postavku “Geodetsko
naslijede Bosne i Hercegovine”. Koliko ti znadi §to i BiH ima takvu izloZbu?

I u stvaranju izlozbe “Geodetsko naslijede Bosne i Hercegovine” prepoznajem brojna slucajna
poklapanja koja su se desila istovremeno. Bio je to pravi trenutak i bili su tu pravi ljudi.
Neprocjenjivo. Poc¢ascen sam Sto sam dio te price. I §to je Rudi, tokom nastajanja vase zbirke,
doslovno procvjetao. A tebi, Nedime, kao i Jusufu®, neizmjerno sam zahvalan. U¢inili ste nesto
$to je na prvi pogled izgledalo nemoguée. Bez materijalnih moguénosti, bez odgovarajuce
finansijske podrske, stvorili ste jedinstvenu izlozbu. “Geodetsko naslijede Bosne i Hercegovine”
obogacduje geodetsku struku BiH, postavlja joj historijski spomenik i predstavlja neprocjenjiv
pedagoski resurs. Tu zbirku osjeéam u srcu na isti nacin kao zbirku na fakultetu u Ljubljani.

GG: Jedan si od kreatora zapaZene izloZbe ,,Svaki milimetar je vaZzan — geodezija u Sloveniji
kroz vrijeme“. Zasto je vaino ¢uvati geodetsko naslijede, i kako ga pribliziti novim
generacijama koje odrastaju uz GNSS, dronove i GIS?

Izlozba ,,Vsak milimeter Steje — Geodezija na Slovenskem skozi cas“ nastala je pod
pokroviteljstvom Tehnickog muzeja Slovenije. Radala se u veoma heterogenoj grupi geodeta i
muzeologa. Bilo je to neprocjenjiva iskustvo. Nastao je materijal koji s rado$¢u uvijek iznova
posmatram 1 kojim se divim. Opis geodezije u njoj je toliko raznovrstan, toliko Sirok, toliko
zivopisan. Uspio sam da se replika postavi na fakultetu kao stalna izlozba. Dodite, pogledajte je.
Upoznat ¢Cete ili ponoviti temelje geodezije. To je osnova na kojoj mozemo poceti graditi. Bez
dobrih temelja kuc¢a dugo ne stoji uspravno.

Nove generacije zive u drugacijem svijetu u odnosu na onaj kojeg smo mi poznavali. | pri
koriStenju savremene tehnologije moramo poceti graditi od temelja. Nove generacije to moraju
prepoznati na njima razumljiv nacin. Potrebno je povezati proslost i sadasnjost nenametljivo,
razumljivo i argumentovano, uz koristenje savremenih metoda poducavanja. I postaviti granicu
na pravom mjestu.

¢ Jusuf Topoljak

6 LICNI MOTIVI | FILOZOFIJA ZIVOTA

GG: Poznato je da si veliki zaljubljenik u prirodu, planine i — moZda pomalo neoc¢ekivano
— paraglajding. Kako je let postao dio tvoje svakodnevice?

1 to se desilo sasvim slu¢ajno. Tokom planinarenja sreo sam paraglajdere. I rekao sam sebi da ¢u
probati. Skola, kurs, ispit. Sve je tako zanimljivo. Tehnologija konstrukcije paraglajdera,
aerodinamika, meteorologija, zracni prostor, aecronauticke karte, navigacija ... pa to je takoder
geodezija. I posStovanje, strpljenje, razboritost ... i neopisiv osje¢aj slobode. PokuSao sam i
zavolio, 1 sada znam da je Leonardo da Vinci imao pravo: ,,Po zemlji hodam o¢ima uprtim u
nebo; tamo sam bio i tamo zudim da se vratim.*

Slika 13. Na zemlji — Grossglockner’, 2009. godine (lijevo); u zraku — pod plavim nebom, 2019. godine
(desno).

GG: Sta ti nebo i letenje daju $to geodezija ne moze?

Tesko je porediti geodeziju i letenje. Ali ih se na neki nacin moze povezati. Jedrenje, preleti
zahtijevaju i odredeno geodetsko znanje. Inace, letenje i geodezija se medusobno dopunjuju.
Mogao bih reci da si, s geodetskim znanjem, bolji paraglajderista, a zato $to si paraglajderista,
postajes i bolji geodet.

Sta mogu dati nebo i letenje zavisi od pojedinca. Meni znaée sportski uZitak, slobodu, balzam za
dusu, osjec¢aj velicanstvenosti prirode, moguénost da upoznam sebe na jedan zaista poseban
nadin.

GG: Kako danas, kad imas viSe vremena, izgleda jedan tvoj “idealni dan”?

Svi dani koje sada zivim na neki su nacin idealni. I oni tezi, tako ih prihvatam. Jer znam da su mi
namijenjeni i znam zbog ¢ega. Inace, ako pozelim kao dijete:

Prvi sat ili dva nakon ranog budenja radim na sebi. Poslije dorucka u prirodu, najradije u planine
s padobranom, sam ili u dobrom drustvu. Po povratku, kuhanje i uzivanje uz dobar rucak. Ostatak
dana uz knjigu i u drustvu najmilijih.

7 Najvisi vrh Austrije s nadmorskom visinom od 3.798 metara

GG: Kazu da iza svakog uspjesnog ¢ovjeka stoji snazna porodica — sretno si oZenjen, ima$
dvoje djece i dva prekrasna unuka. Koliko ti porodica znaci i koliko je podrska bila vazna
u svim fazama tvoje karijere?

Porodica je osnovna celija drustva u kojoj se oblikuje svaki od nas. U porodici se postavljaju
temelji za zivot. Tako je ja razumijem i tako sam je i Zelio. Ali vise od toga $ta je porodica meni
dala i kako me je podrzavala, razmi$ljam o tome §ta ja njima nisam mogao dati. Najzahtjevniji
izazovi u akademskoj karijeri u vrijeme kada su dosla djeca sigurno su ostavili svoj trag. Svi u
porodici doprinijeli su tome da sam mogao Zivjeti zivot univerzitetskog nastavnika i istrazivaca.
I zaista sam im zahvalan na tome.

7 POGLED U BUDUCNOST

GG: Iako si formalno u penziji, svi znamo da pravi istraZiva¢i nikada ne prestaju da rade.
Na ¢emu trenutno radi§ — imas li nove projekte, hobije ili planove?

Odlaskom u penziju moja karijera univerzitetskog nastavnika i istrazivaca nepovratno je
zavr$ena. Tako mi govori srce i tijelo. U posljednje tri godine zivot mi se potpuno okrenuo
naglavacke. Penzija mi daje vrijeme i moguénost da se u mnogo vecoj mjeri posvetim sebi. To je
nuzno. Upoznajem sasvim novi svijet, svijet nematerijalnih ¢uda, svijet u kojem zivim svaki
trenutak ovdje, upravo sada. Svaki dan je nesto posebno i za svaki dan sam zahvalan §to joS uvijek
jesam.

Radim kao volonter. Sre¢em nove ljude, ljude u duSevnim tesko¢ama, tako razliCite, tako
drugacije. [ ué¢im se postovanju, zahvalnosti i ljubavi. Mogu biti sretan §to mi je to dato. I hodam
u planine, letim pod plavim nebom, mnogo ¢itam... i trudim se ostati zdrav s prijateljem u sebi.

GG: Kako vidi§ buduénost geodezije — Sta o¢ekujes od novih generacija?

O buducénosti geodezije vise ne razmisljam. Iza mene dolaze nove generacije geodeta za koje sam
uvjeren da ¢e znati brinuti o njoj. To je moje zadovoljstvo, potpuno im vjerujem. Svjestan sam
da je geodezija nuzna za opstanak drzave i da je temelj uredenog drustva. I kao $to je stolje¢ima
bila u proslosti, tako ¢e i ubuduée brinuti o tome da bolje razumijemo ovaj svijet.

GG: Ako bi studentima geodezije u BiH i Sloveniji mogao dati samo jedan savjet — koji bi
to bio?

Nisam u to bio siguran, sumnjao sam u svojim pocetnim godinama studija da li je izbor bio pravi.
Nije bilo potrebno. Izabrao sam divnu struku i nauku, punu tajni i bogatstva, struku beskrajnih
prostranstava. Geodezija i nije samo struka i nauka, ona je i Skola za zivot. I svako ko se odlucio
za put geodete moze u geodeziji pronaci Sebe.

GG: I za kraj: ako bi se ponovo rodio — da li bi opet odabrao geodeziju?
Da, kada se ponovo rodim, opet ¢u biti geodet.

Slika 14. Uvijek iznova geodet — novembar 2025. godine.

Na kraju, dragi Citaoci, ako je razgovor s profesorom Kogojem zvucao li¢nije nego §to je
uobicajeno, uvjeren sam da cete prepoznati iskrenost iza toga. TeSko je drugacije kada
razgovarate s covjekom koji je toliko zaduzio nasu akademsku zajednicu i ostavio trag kakav je
malo ko uspio ostaviti.

U ime urednistva i svih koji su u Sarajevu imali ¢ast raditi s njim, zelimo mu dugu i mirnu penziju,
puno zdravlja i uzivanja u beskrajnim nebeskim prostranstvima, sigurna prizemljenja i jo§ mnogo
dana ispunjenih onim §to ga ¢ini sretnim.

Hvala mu za sve!

Prof. dr. Nedim Tuno
Univerzitet u Sarajevu — Gradevinski fakultet, Sarajevo, Bosna i Hercegovina
nedim_tuno@gf.unsa.ba





